
A.L. 6 ta’ l-2009 

ATT  DWAR L-AWTORITÀ TAD-DJAR
(KAP. 261)

Ordni  ta’ l-2009 dwar l-Awtorità tad-Djar
(Trasferiment ta’ Proprjetà) 

BIS-SAĦĦA tas-setgħat mogħtija bl-artikolu 12 ta’ l-Att dwar 
l-Awtorità tad-Djar, il-President ta’ Malta għamel l-ordni li ġej:-

1.  It-titolu ta’ dan l-ordni hu Ordni ta’ l-2009 dwar l-Awtorità 
tad-Djar (Trasferiment ta’ Proprjetà).

2.  Il-proprjetà deskritta fl-artiklu 2 ta’ dan l-ordni hi b’dan 
speċifikata għall-finijiet ta’ l-artikolu 12 ta’ l-Att dwar l-Awtorità 
tad-Djar. 

3.  Il-proprjetà speċifikata fl-artiklu 4 ta’ dan l-ordni għandha 
tiġi trasferita lill-Awtorità tad-Djar u tiġi vestita fiha kif provdut fl-
imsemmi artikolu b’seħħ mit-2 ta’ Diċembru, 2008.

4.  Il-proprjetà msemmija fl-artikolu 2 ta’ dan l-ordni hi din 
ġejja, jiġifieri:

(1)  Blokk Nru. 7 li jinkludi fih sitta u għoxrin appartament 
u tnax-il garaxx, f’Tal-Fuklar, Attard u li jmiss minn kull naħa 
ma’ proprjetà tal-Gvern jew irjieħ verjuri, reġistrat bħala 
Tenement No. E20504 u li jinsab delineat bl-aħmar u markat 
“BLK. 7” fuq L.D.86/85/4 (HAM 49/90 vol.2).

(2)  Biċċa art magħrufa bħala Blokk 7 li tinkludi fiha 
għaxar appartamenti, f’Tas-Sgħajtar, Naxxar, liema art hija 
proprjetà tal-Gvern u tmiss minn kull naħa ma’ proprjetà tal-
Gvern jew irjieħ verjuri, reġistrata bħala Tenement No. E20507 
u li tinsab delineata bl-aħmar u markata bħala “Block 7” fuq 
P.D.2008_367 (HAM 3/94 vol.ii).

(3)  Biċċa art magħrufa bħala Blokkijiet H u I li tinkludi 
fiha erbatax-il appartament, dsatax-il garaxx u ħanut wieħed 
fi Triq is-Sogħda, Tas-Sgħajtar, Naxxar, li tmiss minn kull 

naħa ma’ proprjetà tal-Gvern jew irjieħ verjuri, reġistrata bħala 
Tenement No. E20509, u li tinsab delineata bl-aħmar u markata 
bħala “Blocks H & I” fuq P.D.2008_375.  (HAM 120/2000 
vol. 3).

(4)  Biċċa art magħrufa bħala Plot Nru. 24, Triq il-
Gladjoli, San Ġwann, li tmiss minn kull naħa ma’ proprjetà 
tal-Gvern jew irjieħ verjuri, mogħtija b’enfitewsi temporanja 
lis-Sur Charles Bason skond il-kuntratt ta’ l-14 ta’ Frar, 1970 fl-
atti tan-Nutar Dottor A. Grech, reġistrata bħala Tenement No. 
65471 li fuqha hemm mibni l-fond bin-numru 4, magħruf bħala 
“St. Rita”, Triq il-Gladjoli, San Ġwann, u li tinsab delineata bl-
aħmar u markata P.24 fuq L.D.128/80/24 (HAP 3/2008).  

(5)  Biċċa art magħrufa bħala Plot 77 fi Triq Napuljun 
Caruana Dingli,  Mellieħa, li hi art intiża biex tinqasam f’żewg 
maisonettes u fi tliet garaxxijiet taħt l-art.  Din l-art hija proprjetà 
tal-Gvern u tmiss minn kull naħa ma’ proprjetà tal-Gvern jew 
irjieħ verjuri, reġistrata bħala  Tenement No. 65825 u li tinsab 
delineata bl-aħmar fuq P.D.383_91_11 (HAM 10/2005).

(6)  Biċċa art magħrufa bħala Plot 8, Triq il-Fossa 
tal-Qamħ, Żejtun, li tmiss minn kull naħa ma’ proprjetà tal-
Gvern jew irjieħ verjuri, mogħtija b’enfitewsi temporanja lis-
Sur Emanuel Seychell u lis-Sinjura Mary Doris Seychell nee` 
Caruana skond kuntratt tal-25 ta’ Settembru, 1973 fl-atti tan-
Nutar Alexander Grech, reġistrata bħala Tenement 66034 u li 
tinsab delineata bl-aħmar u markata bħala P.8 fuq L.D. 7/80/82.  
(HAP 5/2008).

(7)  Biċċa art magħrufa bħala Plot 52, Triq is-Summien, 
Kerċem, Għawdex, liema proprjetà hija tal-Gvern u tmiss minn 
kull naħa ma’ proprjetà tal-Gvern jew irjieħ verjuri, mogħtija 
b’enfitewsi perpetwa lis-Sur Carmel Paul Vella, skond kuntratt 
tas-17 ta’ Ġunju, 1997 fl-atti tan-Nutar Dottor Enzo Dimech, 
reġistrata bħala Tenement Z 41186 u li tinsab delineata bl-
aħmar u markata bħala P.52 fuq pjanta L.D. 28/98/2 (HAP 
7/2008).

(8)  Flat numru 11, Blokk G, Triq Jean Houel, San Ġiljan 
(Tenement No. 68751 – RTB 119/2004).

(9)  Flat numru 2, Blokk 1, Bini tal-Gvern, Tar-Rabbat, 
Ħamrun  (Tenement No. 69667 – HA 67/99).

(10)  Flat numru 2, fil-fond bin-numru 86, Triq San 
Franġisk, Floriana (Tenement No. 63743 – RTB 21/2007).




